
ЛИНГВИСТИК ТАДҚИҚОТЛАРДА ЁШГА ОИД НОМИНАЦИЯЛАР
Ахророва Рўзихон Усмоновна, Фарғона давлат университети,ўқитувчи.
Аннотация:Мақолада лингвистик тадқиқотларда ёшга оид номинациялар ва инсон
умри циклларга бўлиниши ҳақида ёзилган. Ёш тушунчасини ифодалашга тегишли бўлган
фразеологик семантик гуруҳга умуман, ҳаётнинг ёш циклида кетма-кет турадиган
иккита ёш даврини бирлаштирувчи, кексалик ва ёшликни қарама-қарши қўювчи
фразеологизмлар , инсон ёш даври билан боғлиқ жуда кўп ҳодисалар ёритиб берилган.
Калит сўзлар:ёш, номинациялар, умр, ёш даврлари, инсон ёши, тасаввур, болалик,
ўспиринлик, ёшлик, тиббиёт энциклопедияси, ўсиш, ривожланиш, фразеологизм, болалик
ёши, баркамоллик ёши, кекса ёш, дифференциал.
ВОЗРАСТНЫЕ НОМИНАЦИИ В ЛИНГВИСТИЧЕСКИХ ИССЛЕДОВАНИЯХ
Ахророва Рузихон Усмановна, Ферганский государственный университет,
преподаватель.
Аннотация:В статье описаны возрастные категории в лингвистических
исследованиях и разбивка жизненных циклов человека. Фразеологическая семантическая
группа, которая относится к понятию возраста, часто описывается в терминах возраста
и молодости, сочетая два периода преемственности в молодом цикле жизни.
Ключевые
слова:возраст
,номинации,жизнь,возрастные
периоды,возраст
человека,представление, детство, юность, молодость, медицинская энциклопедия,
взросление, развитие, фразеологизм, возраст детства, зрелый возраст, старческий возраст,
дифференциал.
AGE NOMINATIONS IN LINGUISTIC RESEARCH
Akhrorova Ruzikhon Usmanovna, Ferghana State University,teacher.
АnnotatioThe article describes age categories in linguistic research and a breakdown of
human life cycles. The phraseological semantic group, which refers to the concept of age, is often
described in terms of age and youth, combining two periods of continuity in the young life cycle.
Keywords :аge, nominations, life, age periods, person’s age, performance, childhood, youth,
youth, medical encyclopedia, growing up, development, phraseologism, childhood age, adulthood,
senile age, differential.
Айрим тилшуносларнинг ишларида ёш ва ёшга оид даврларни шкала тарзида
кўрсатишга уринишлар қилинган. В. И. Матвеев ўз ишида ёш аломатлари
номинацияларига боғлиқ бир қатор хулосалар ва тахминлар қилади: “... рус, украин,
инглиз умум қўлланиладиган тилларда инсон умрининг ёш даврлари нисбатан
аниқроқ ифодаланади, улар билан муносабатдош бўлган у ёки бу ёшдаги
кишиларнинг номлари ҳар доим ҳам кўрсатиб берилмаган. Тадқиқ қилинаётган

тилларда ёши катта одамларни ифодалаш учун “инсон ёши” асосий семаси билан
бир сўздан иборат бўлган (лўнда) от ва сифат мавжуд эмас” [2:10].
Муаллиф ушбу далилларни инсон номларининг ёши бўйича умумий
шкаланинг характери ифодаси ёрдамида тушунтиришга ҳаракат қилиб, бу шкалани
олим тўғри чизиқ шаклида эмас, балки “ёшга бўлинишда ижтимоий онг учун
муҳим бўлган – ривожланиш, ўсиш, ривожланишда маълум (энг юқори) даражага
эришиш ва сўнишни” ифодаловчи ёй шаклида тасаввур қилади [2:11]. Ёшнинг ушбу
метафорасини чуқурлаштириб, тадқиқотчи ёзади: “Тасаввур қилиш мумкинки, бу
ёйнинг юқори қисми шундай жойки, унда бошқа ёш гуруҳлари вакилларига ном
берадиган қандайдир бир “кузатувчи” бўлади. Бошқаларни номлаш хуқуқини у
ўзининг аҳамияти, жисмоний ва интеллектуал кучи шарофати билан олган;
кузатувчи ўзини гўё кўрмайди, ҳеч қандай атамайди. Етуклик давридаги шахслар
учун ёшга оид лўнда ном, сифат ва феълнинг мавжуд эмаслиги шундандир” [2:12]. В.
И. Матвеевнинг фикрича, тиллардаги суқут (матнда тушиб қолган, етишмаган жой)
одатда эркак, аёл сўзлари билан тўлдирилиб, улар “ёшни ифодачилари маънолари
билан фақат қисман боғланган” [2:12].
Шунингдек тадқиқотчининг русча ‘Инсон ёши’ семантик майдонида
“кечиккан болалик шахсларини билдирадиган сўзлар кичик гуруҳида асимметрия
кузатилиб, бу аёл жинсидаги шахсларни билдириш учун лексик бирликларнинг
мавжуд эмаслигида ифодаланади (қиёсланг, эскирган: отроковица (бўйига етаётган
(етмаган) қиз, отрочица); инглизча инсон ёши семантик майдонида, аксинча, ушбу
кичик гуруҳда фақат ўсмир-қизларни аташ учун бир қатор сўзларнинг (flapper,
subdeb ва б.) мавжудлигига қарамай, ўғил бола-ўсмирларни билдириш учун бундай
номлар деярли мавжуд эмас” [2:14].
В. Г. Гак “...бир тилдан бошқасига ўтишда номлардаги ўзгаришлар кўпинча
битта номлаш усулини бошқаси билан алмаштириш билан чегараланиб қолмайди,
бироқ улар ифодаланаётган тушунчанинг ўзининг ҳажмини ёки чегараларини
ўзгартириш билан боғлиқ” [1:44] деган далилни намойиш қилиш мақсадида ёшга
оид номларнинг шкаласини тузади. Денотатларнинг мос келмаслигига французча ва
русча номинациялар мисол бўлиб хизмат қилиши мумкин: “Оддий луғавий
мувофиқлик шундай тасаввур ҳосил қилади-ки, “болалик” – “enfance”,
“ўспиринлик” – “adolescence”, “ёшлик” – “jeunesse” сўз-тушунчалари ўзаро
боғланишдадир. Аслида, бу сўзларнинг қўшимча оттенкаларидан четга чиқилса ва
уларни ёшлар шкаласига жойлаштирилса, жудa кўп фарқлар кузатилади” [1:45].
Изоҳли ва синоним луғатларнинг маълумотларини ишлатиб, тадқиқотчи қуйидаги
шкалани тузади:

Демак, “агар 6-8 ёшли болани ифодалаш биз enfant ва “ёш бола” сўзларини
қиёслашимиз керак бўлса, 12-14 ёшли учун enfant ва “ўспирин” сўзларини, 16-18 ёш
учун adolescent ва “ёш йигит” сўларини қиёслашимиз керак ва ҳ.к. [1:45 ].
Матнларда ёшга оид маъноли сўзларнинг ишлашини таҳлил қилишда биз
турли тилларда у ёки бу ёш номинациялари ортида турган нафақат концептуал
мазмун, балки бу сўзларнинг денотатив маъноси ҳам мос келмаслиги мумкинлик
далилини эътиборга олишимиз зарур.
“Тиббиёт энциклопедиясида” инсон ёшининг қуйидаги даврлари кўсатилган:
1. Болалик ёши – туғилганидан жинсий етилиш бошлангунча (12-13 ёш);
2. Ўсмирлик ёши – қиз болаларда 12-13 ёшдан тортиб 16 ёшгача, ўғил болаларда 1314 ёшдан тортиб 17-18 ёшгача;
3. Ёшлик ёши – аёлларда 16 дан 25 ёшгача, эркакларда 17 дан 26 ёшгача;
4. Катталик ёши – аёлларда 25 дан 40 ёшгача, эркакларда 26 дан 45 ёшгача;
5. Баркамоллик ёши – аёлларда 40 дан 55 ёшгача, эркакларда 45 дан 60 ёшгача;
6. Қарий бошлаган ёш – аёлларда 55 дан 75 ёшгача, эркакларда 60 дан 75 ёшгача;
7. Кексалик ёши – аёллар ва эркакларда 75 дан юқори.
Шунингдек, 90 ёш ва ундан юқори умр кўрган шахслар учун узоқ яшаганлар махсус
ёшини ажратиб кўрсатиш таклиф қилинади [5].

Ўсмирлик ёши Википедияда болалик ёши даврига киради, катта ёшли
инсоннинг ёш даврлари эса ёшлик, баркамоллик ёшининг биринчи даври (эркаклар
21-35 ёш, аёллар 20-35 ёш), баркамоллик ёшининг иккинчи даври (эркаклар 35-60
ёш, аёллар 35-55 ёш), қарий бошлаган ёш (55/60 – 75 ёш) ва кексалик ёши (75 – 90 ёш).
90 ёш ва ундан юқори бўлган эркаклар ва аёллар узоқ умр кўрувчилар ҳисобланади
[4]. Демак, олимлар, умуман олганда, инсон умри циклининг учта асосий даврини
ажратиб кўрсатадилар:
1. Ўсиш ва ривожланиш, морфологик, жинсий, маънавий етуклик ёшигача
давом этадиган функционал тизимларнинг шаклланиши;
2. Ўртача барқарорлик, организм функционал тизимларининг етилиши
даври;
3. Куч-қувватдан қолиш (сўлиш), организмни қариши вақтида функционал
тизимларнинг сусайиши ва издан чиқиши, у репродектив функция тўхтаганидан
кейин бошланади [3].
Олимларнинг фикрини ва ёш маъноли фразеологизмларнинг абсолют
кўпчилик қисми халқлар – тил соҳиблари томонидан халқ тажрибасига суяниб,
инсон умрининг аниқ даврлари ҳақидаги илмий билимларсиз яратилганлиги
фактини эътиборга олиб, ишимизда, ўрганилаётган ФБларнинг семантикаси
асосида, биз қуйидаги фразео-семантик гуруҳларни (ФСГ) ажратиб кўрсатамиз:
1. “Болалик ёши” маъноли фразео-семантик гуруҳлар ҳамда ўз ичига
ўсмирлик ёшини тасвирлашга тегишли бўлган фразеологик бирликлар;
2. “Ўспиринлик” ёши маъноли фразеосемантик гуруҳларлар;
3. “Баркамоллик ёши” маъноли фразео-семантик гуруҳлар, уларга катталик ва
баркамоллик ёшларини ёки баркамоллик ёшининг биринчи ва иккинчи даврини
ифодаловчи ФБлар жамланган;
4. “Кекса ёш” маъноли фразео-семантик гуруҳлар, чунки, биринчидан, “қарий
бошлаган ёш”ни ифодаловчи ФБларнинг жуда чекланган сони мавжуд, иккинчидан,
бир қатор ҳолларда фразеологик бирликнинг семантикаси бир вақтнинг ўзида
“қарий бошлаган ёш” ва “кексалик ёши” тушунчаларини билдириши мумкин;
5. Умумлаштирилган “ёш” семантикали фразео-семантик гуруҳлар. Ушбу
фразеологик семантик гуруҳга умуман ёш тушунчасини ифодалашга тегишли
бўлган, ҳаётнинг ёш циклида кетма-кет турадиган иккита ёш даврини
бирлаштирувчи, кексалик ва ёшликни қарама-қарши қўйувчи фразеологизмлар
киради, чунки инсон билан боғлиқ жуда кўп ҳодисалар, кўпинча қатъий ва аниқ
математик таҳлилга бўйсунмайдиган мураккаб ва бир маъноли бўлмаганларга
киради.
Ажратиб кўрсатилган фразеологик семантик гуруҳларнинг ҳар бирини
бевосита таҳлилига киришишдан олдин, кўрсатиб ўтамизки, уларнинг ҳар бирига
ҳам сўз бирикмаси структурали, ҳам гап структурали (мақоллар, маталлар)
фразеологик бирликлар киради. Кейингиларини териб олишда биз фразеологик
бирликларни ўзининг компонентлари маъносини тўлиқ ёки қисман қайта тушуниб
етишни бошқалардан ажратиб турувчи таърифига таяндик. Яна қайд қилиш
зарурки, инсон ёши ва маълум ёш даври семалари, шу тариқа ФБларни ушбу

ядровий
бирликларига қўшиб, ҳам ядровий характерга эга бўлишлари ва интеграл

“жўнатиб”, ядросиз, дифференциал бўлишлари мумкин.

